
Краснофлотецсен юрри 

 

Вĕç-хĕррисĕр пирĕн тинĕс,  

Хум чупать çап-çутӑ, симĕс,  

Юрататпӑр çут шыва,  

Крейсер е линкор, эсминец  

Хураллаççĕ çĕршыва. 

Эпир сыхӑ, вӑй-хал ҫирĕп,  

Ҫутӑ хум, хӑюллӑн чуп!  

Тинĕс айĕн, тинĕс ҫийĕн  

Тӑшмансемшĕн ҫул-йĕр çук. 

 

Е ҫил-тӑвӑл çĕкленет-и,  

Хум урса, сиксе кĕрлет-и,  

Е хуплать-и шур тĕтре–  

Кӑнтӑрла та, сĕм ҫĕрле те  

Эпир сыхӑ чикĕре. 

 

Вай-хал пирĕн вутлӑ çиçĕм,  

Ҫутӑ хум, хӑюллӑн чуп!  

Хӑть шыв айĕн, хӑть шыв çийĕн  

Тӑшмансемшĕн çул-йĕр ҫук. 

 

Тӗл перет халь пирĕн тупӑ,  

Ют карапшӑн çул-йĕр хупӑ,  

Е ытах хӑйса килсен –  

Питӗ тӗл тивет торпеда,  

Айĕн-ҫийĕн сирпĕнет. 

 

Хумхансам эс, шавлӑ тинĕс,  

Ирĕк хум, хӑюллӑн чуп!  

Тинĕс айĕн, тинĕс ҫийĕн  

Тӑшмансемшĕн ҫул-йĕр ҫук. 

 

Чечеклен хула, уй-хирĕм,  

Халь эпир тӑратпӑр çирĕп,  

Сĕкĕнеймĕ мур-тӑшман.  

Ҫутӑ ĕмĕт, пирĕн ирĕк  

Тĕксĕмленмĕ нихӑçан. 

 

Хĕрлĕ флот пит сыхӑ, çирĕп,  

Шан, çĕршывӑмӑр, пире,  

Тӑшмансемшĕн ялан пирĕн  

Ҫул-йĕр хупӑ тинĕсре. 

